
□Hoz Saubangj sij Cinz Siengzcouh Liuz Gingliuj Cinz Siengzgen hoiz
韦 国 清 上 将 主 政 广 西 二 十 年

Veiz Gozcingh Sangcieng Cawj-
guenj Guengjsae Ngeihcib Bi

Veiz Gozcingh daengz Baekgingngoenz daihsam, 6 nyied 1 hauh,dietloh dajyinh aenvih hoenxdaeuq,youq Liujcouh Hojcehcan denggaetduenh.Liujcouh Hojcehcan dwg aensuhniuj Baekging doeng coh Yeznanz、Daihsaenamz doeng coh Can’gyanghhaijyinh ndeu. Baezneix deng gaet-duenh, gij doxgaiq bing’aeu bang Yezdingj Meij haenx cix mbouj ndaej yinhbae Yeznanz lo, Daihsaenamz caeuqGuengjsae doxgaiq cingouj cuzgoujcaemh deng yingjyangj. Gijneix dwggij vwndiz youqgaenj raixcaix.Cunghyangh youq ndwen 6ngoenz 3 hauh fat aen 《Haj DiemjCijsi Gvendaengz Vwndiz LiujcouhHaenx》 hawj Gvangjsih GwzmingCouzbei Siujcuj、Gvangjsih Ginhgih、Liujcouh Dietloh Ginhgvanjvei le,youh youq ndwen 6 ngoenz 13 fat gijdienhbauq daeggaenj okdaeuj, iugouz

gij cujciz vunzcungq dietloh song baijsikhaek dingzsat hoenxdaeuq, gij vunzdanvih wnq sikhaek daj gak aendanvih dietloh doiq okdaeuj, caen-hvaiq dauqfuk gyaudoeng dajyinh,gyau gij doxgaiq bang Yez dingj Meijhaenx caeuq gij doxgaiq cungqbauqgaijfangginh okdaeuj caez bae.Cunghyangh song baez cijsi, youhbae guh hong Gvangjsih GwzmingCouzbei Siujcuj、Gvangjsih Ginhgih,cungj sou mbouj ndaej yauqgoj.Veiz Gozcingh、Vei Youcu、Ciuh

Hungzgvangh sam boux goengdaeuzyouq Baekging neix ciuq gij vah CouhWnhlaiz dangqnaj lwnh hawjgyoengqde haenx, daj ndwen 6 ngoenz13 hwnj, youq cunghyangh cigsohdazyinx lajde, daj hong dietlohGuengjsae ndawde cou 60 lai bouxganbu dingjrengz “cojgingj” haenxokdaeuj bae Baekging banh banhag-sib, gaijgez bingdoih bonjfaenhswhsiengj doengjit caeuq dietlohdoengci gij vwndiz neix.Ndwen 6 ngoenz 17 banhaemh,

Couh Wnhlaiz daengj goengdaeuzyouq Yinzminz Daveidangz aen dingbaihdoeng haenx ciepraen le sojmiz gijganbu banhagsib. Cungjlij sim’innaeuz:“17 ngoenz mbouj ndaej doeng-ci lo, gaijfang gvaqdaeuj coengzlaizmbouj bungq deng dingz saeh neix.”De lij naeuz:“Danghnaeuz sam ngoenzgaijgez mbouj ndaej doengci vwndiz,yaek caenh’itbouh naemj banhfap,cunghyangh mbouj ndaej mboujlaemxsim lo, mbouj ndaej caiqngaiznyed lo.” (caengz sat)

□□Mungz Ningz/Mungz Ningz/蒙蒙 宁宁

Laeng ranz miz gaiq reih fwzndeu, gaiq reih fwz neix iqetet,daihgaiq miz geij leiz reih yiengh-haenx gvangq. Gaiq reih neixyienznaeuz iqetet, hoengq, doiqgyoengqvunz youq gwnzgai daeujgangj, conq namh bengz baenz conqgim ha.Gaiq reih neix youq ndawlwgda mehya gou, caen dwg gaiq reihdijbauj baenz gim ndeu. Mehyah gouraen gaiq reih neix vut fwz, gig gyoh,seiz mbouj seiz doiq naj gou gangj,yaek ra aen seizhoengq ndeu, dawzgaiq reih neix haifat daeuj.Gou rox mehyah siengj yiengh-neix guh, mbouj naihfanz dwk naeuzde:“Mwngz gaej simdamq lai lo. Hongndaw danhvei cungj guh mbouj daeuj,gizlawz miz seizgan bae hai fwz ne?Caiq gangj, couhcinj hai di fwz neixokdaeuj lo, mwngz youh naengz ndaemndaej gijmaz doxgaiq daeuj ne.”Mehyah dingq gou baezneixgangj le, riuhehe naeuz:“Doxgaiq gagmiz gag yunghcawq, lumj gaiq reihneix, yienznaeuz iqetet, hoeng, hix mizde yunghcawq bw! Gou siengj coih dendei daeuj, dawz de daeuj ndaembyaek, danghnaeuz ndaem ndaej ndei,goulau gaeuq ranz raeuz gwn byaekbaenz hopbi, cungj mbouj yungh baelaj bouqdanq cawx byaek lo.”Gou han mehyah naeuz:“Mwngzcaen saehcingz lai lo, gou cix mboujmiz seizgan caeuq mwngz bae guhcungj hong neix ne.”Mehyah youhnaeuz:“Mwngz lij geiq ndaej vahsuggangj lwi, vahsug gangj: Ndaw daehmiz ngaenz, mbouj beij ndaem reihmiz byaek. Vut reih fwz mbouj ndaem,nyienh bae gwnz haw cawx byaek,caen lumj vahsug gangj baenzhaenxityiengh. Couhcinj ndaw daeh mwngzmiz ngaenz, danghnaeuz mizseiz gaenjyungh byaek, youh mbouj miz seizganbae cawx, daengz seizhaenx, mwngzcouh rox gag ndaem baenz byaek dwggeijlai dijbauj bw!”Caen simfug gyoengq mehmbwkbaenzneix ngeix ndaej daengzgok lo.Gou gangj mbouj gvaq mehyah,fouznaih cijndaej youzcaih de baij-bouh lo.Yienghneix, youq ngoenz singhgizndeu, haetromh, mehyah caeuxcaeuxcouh hwnqcongz lo. Gou lij siengjlaih mbonq ninz yaep ndeu, mehyahcix mbouj hawj, itdingh nyaux gou

hwnqcongz. Caj gou hwnqcongz le,guh baenz mbat swiq cat ndei le,mehyah naeuz:“Vaiq gwn caeuzhaetba! Gwn rim le, ndei caeuq gou itheijbae hai gaiq reihfwz laeng ranz raeuz!”Caen mbouj miz banhfap doiduetlo. Gou cijndaej riengz mehyah cohgaiqreih laeng ranz byaij bae. Dousong boux vunz, boux ndeu gaemdawzliemz, boux ndeu gaemdawz gvak, caezdaeuj daengz gaiq reih laeng ranzhaenx. Dou sien dawz reih fwz vuetseuq, caiq dawz vuet ndaej gij rum gijnyangj haenx dong baenz dong, liux le,

yungh feiz coemh dong rumnyangj,rumnyangj coemh liux lo, couh gvakreih, gvak mbouj geij nanz, gaiq reihiqetet neix couh gvaek ndei lo. Ciepdwk, dou youh dawz gij reih gvak ndeihaenx, caiq yungh faggvak duebnamhgik soiq bae, guh baenz fog. Guhfog baenz le, youq gwnz fog rwed diraemx le, caiq yiengq gwnz fog vanqcehbyaek, yienghneix byaek couhsuenq ndaem baenz lo.Gvaq geij ngoenz le, bae ndawreih baez yawj, cehbyaek gaenq didngaz lo, dinbyaek maj ndaej oiq-

cupcup, heusausau, nyex vunz gyaezdangqmaz. Dou song boux lumjganq lwgnding nei, yunghsim ganqdinbyaek, ngoenznaengz roengzban maranz, cungj yaek bae ndaw reih yawjdinbyaek baez ndeu. Dou mbouj-danh bae yawjyawj, lij ngoenz ndeusong ngoenz couh hawj dinbyaek rwedbaez raemx ndeu, caj dinbyaek loqmaj hung le, youh ra bwnh roxnaeuzdawz nyouh bae dwk. Cib lai ngoenzgvaq bae le, dou ndaem gij byaekhaenx, maj hung lo, ndaej mbaet magwn lo.Dingjlingz, ndaw geij ngoenzhaenx, miz baengzyoux daeuj ranz gwnlaeuj. Gwn daengz banhaemh cibdiemj lai cung, byaekheu gwnz daizcungj gwn liux lo. Gou raen mboujmizbyaekheu, couh heuh mehyah baendaw reih laeng ranz mbaet dibyaek ma. Mehyah riu naeuz:
“Seizneix mwngz rox luba, ndaembyaek gaxgonq gou baenzlawz doiqmwngz gangj lij geiq ndaej lwi?”Gou naeuz:“Geiq ndaej vahsuggangj: Ndaw daeh miz ngaenz, mboujbeij ndaw suen miz byaek.”Mehyah dingq le, riuhoho hwnj-daeuj, okbae ndaw reih mbaet byaeklo.

Sai: Lauxsaed doiq mwngz naeuzBoux vunz gou cingqbanj(cingqging)Raen mwngz caemh dikdangq(habsik)Cij daihdamj bae gouz
Mbouj dwg naeuz gangjgyajCij baenaj daeuj gouzLauxsaed doiq mwngz naeuzBoux vunz gou cingqbanj
Daihhaij raemx haemq bingzDingh doh ruz daengz hamqRaen mwngz caemh dikdangqCij daihdamj bae gouz
Mbwk: Dingqnyi go neix gangjGou caengz ngvanh ndaej doengCouh lumj vunz byaij roenLau saek ngoenz yamq loek
Lumj dafangz diemj daengDangq aen gvaengz fouz hamqDingqnyi go neix gangjGou caengz ngvanh ndaej doeng

Caemh dangq vunz benz faexNdei hwnj mbouj ndei roengzCouh lumj vunz byaij roenLau saek ngoenz yamq loek
Sai: Cingqsoq dwg vunzbazYaek miz maz haeujheiqCijaeu raeuz hab’eiqMwngz gaej ngeix baenzlai
Gou gangj vah ndawsimCij cingj mwngz daeuj raCingqsoq dwg vunzbazYaek miz maz haeujheiq
Raeuz gvanbaz baenzseiqItdingh ngeix ndaej ndeiCijaeu raeuz hab’eiq

Mwngz gaej ngeix baenzlai
Mbwk:Siengj yenhyangh baenz doiqNgoenz guhdoih angqyangzLau lumj boux Couh LangzVut dah Vangz Siujcej
Mbouj dwg gangj saek diBi seiqgeiq angqhoihSiengj yenhyangh baenz doiqNgoenz guhdoih angqyangz
Guh gvanbaz baenzseiqCaezgya cungj sim’angqLau lumj boux Couh LangzVut dah Vangz Siujcej

(caengz sat)

□Veiz Yinghcaiz/危英才

Siengj Aeu Fwngz Bae Mbaet
想 用 手 去 摘


